
እ.ኤ.አ ከኤፕሪል 11-20/2017 የነበረው  
የአየር ሁኔታ ግምገማ 

 

ባለፉት አስር ቀናት ለወቅቱ ዝናብ መኖር አመቺ ሁኔታን የሚፈጥሩ የአየር ሁኔታ 

ክስተቶች በበልግ አብቃይ እና ተጠቃሚ በሆኑ የሀገሪቱ አካባቢዎች ላይ ተጠናክሮ ነበር፡፡ 

በተለይም በደቡብ እና ደቡብ ምስራቅ የሀገሪቱ አካባቢዎች ላይ ይበልጥ ከመጠናከራቸዉ ጋር 

በተያያዘ በአንዳንድ ስፍራዎች ላይ ከባድ ዝናብ እንዲኖር አስተዋፅዖ አድርጓል፡፡ በዚሁ 

መሰረት በደቡብ ብሔር ብሔረሰቦች እና ህዝቦች ክልል፣ ደቡብ ኦሮሚያ እና ደቡብ ሶማሌ 

በአንዳንድ ስፍራዎች ላይ ከባድ ዝናብ በ24 ሰዓት ዉስጥ ተመዝግቧል፡፡  
  

በአጠቃላይ ባለፉት አስር ቀናት በሁሉም የደቡብ ብሔር ብሔረሰቦችና ህዝቦች ክልል 

ዞኖች፣ በአርሲ እና በባሌ፣ በጉጂና ቦረና፣ ምዕራብና ምስረቅ ሐረርጌ፣ ከሞላ ጎደል በሁሉም 

ኢትዮጵያ ሱማሌ ክልል ዞኖች፣ በሁሉም የሸዋ ዞኖች፣ በአንዳንድ የሰሜን እና ደቡብ ወሎ 

ዞኖች፣ በአፋር ክልል ዞን 1፣ 3፣ 4፣ 5፣ በጥቂት የደቡብና ምስራቅ ትግራይ፣ ጋምቤላ፣ 

በምዕራብ ወለጋና ጅማ ዞኖች ላይ ከቀላል እስከ ከባድ መጠን ያለዉ ዝናብ ተመዝግቧል፡፡ 

ሆኖም ከባድ ዝናብ ከተመዘገበባቸዉ ጣቢያዎች መካከል ለመጥቀስ ያህል በደሎመና 93.2፣ 

45.7 እና 40.0፣ በባቲ 74.6፣ በደገሃቡር 70.8 እና 48.5፣ በአማን 68.9፣ በኮንሶ 58.2፣ 

በቡርጂ 52.1፣ በምዕራብ አባያ 50.4፣ በጂንካ 46.2 እና 36.7፣ በነጌሌ ቦረና 43.9፣ በተርጫ 

42.8፣ በጅግጅጋ 42.2፣ በወላይታ ሶዶ 41.0 እና 37.3፣ በሃዋሳ 37.8፣ በድሬዳዋ 38.8፣ 

በባሌ ሮቤ 37.2፣ በጅማ 35.3፣ በቀብሪደሃር 30.0 እና 36.0፣ በቦሬ 42.1 እንዲሁም በብላቴ 

34.8፣  በሚ.ሜ ይገኙበታል፡፡ 
 

ባለፉት አስር ቀናት የዘነበው የዝናብ መጠን ከሀገሪቱ የቦታ ሽፋን አንጻር ሲገመገም 

የደቡብ ትግራይ፤ ከአማራ የሰሜን ሸዋና የኦሮሚያ  ልዩ ዞን እንዲሁም የደቡብ ወሎ 

ምስራቃዊው ክፍል፤ ከአፋር ዞን 1፣ 3፣ 5 ደቡባዊው ክፍል፤ የደቡብ ብሔር ብሔረሰቦችና 

ህዝቦች ክልል፣ ጋምቤላ፤  ከኦሮሚያ ክልል ምዕራብና ምስራቅ ሸዋ፣ ሀረርጌ፣ አርሲ፣ ባሌ 

እንዲሁም የሰሜን ሸዋ ክልል 4፤  አዲስ አበባ፤ ድሬዳዋና ሀረሪ፣ እንዲሁም ሶማሌ ከ5- 203 

ሚ.ሜ. የሚደርስ ዝናብ የተመዘገበባቸዉ ሲሆን፤ በዝናብ ቀናት ረገድም ከ2-10 ቀናት ያህል 

ዝናብ ነበራቸው።  በተቀሩት የሀገሪቱ አካባቢዎች ላይ የነበረው የዝናብ መጠን ከ5 ሚ.ሜ 

በታች ሆኖ ተመዝግቧል (ካርታ 1 እና 2) ፡፡ 

ባለፉት አስር ቀናት የዘነበው የዝናብ መጠን ከመደበኛው ጋር ሲነጻጸር ከአማራ ክልል 

የሰሜን ሸዋና የኦሮሚያ ልዩ ዞን እንዲሁም የደቡብ ወሎ ምስራቃዊው ክፍል፤ ከአፋር ክልል 

ዞን 3፣ 5 እና የዞን 1 ደቡባዊው ክፍል፤ የደቡብ ብሔር ብሔረሰቦችና ህዝቦች ክልል፣ 

ጋምቤላ፤  ከኦሮሚያ ክልል ምዕራብና ምስራቅ ሸዋ፣ ሀረርጌ፣ አርሲ፣ ባሌ እንዲሁም የሰሜን 

ሸዋ ክልል 4፤ አዲስ አበባ፤ ድሬዳዋና ሀረሪ፣ እንዲሁም ሶማሌ መደበኛና ከመደበኛ በላይ የሆነ 

የዝናብ መጠን የነበራቸው፡፡  የተቀሩት የሀገሪቱ ክፍሎች ከመደበኛው ያነሰ ዝናብ የነበራቸው 

በመሆኑ በአመዛኙ ፀሐያማና ሞቃታማ ሆነው ሰንበተዋል (ካርታ 3)፡፡ 

ካርታ 1     ከኤፕሪል 11 እስከ 20/2018 ድረስ የነበረው የዝናብ መጠን በሚ.ሜ 

ካርታ 2     እ.ኤ.አ  ከኤፕሪል 11 እስከ 20/2018 ድረስ ዝናብ የዘነበባቸው ቀናት ብዛት 

ካርታ3   እ.ኤ.አ ከኤፕሪል 11 እስከ 20/2018 ድረስ የነበረው የዝናብ መጠን ከመደበኛው 

ጋር በመቶኛ ሲነፃፀር 
 

 

 
                     ከመደበኛ በታች                 መደበኛ                 ከመደበኛ በላይ 
                    

 

 

 

 

እ.ኤ.አ ከኤፕሪል 11-20/ 2018 የነበረው የአየር ሁኔታ 

በእርሻው ስራ እንቅስቃሴ ላይ ያሳደረው ተፅዕኖ 

 
በአፕሪል ሁለተኛዉ አስር ቀናት ለወቅቱ ዝናብ መኖር አመቺ የሆኑት የሚቲዎሮሎጂ 

ክስተቶች ከመጠናከራቸው ጋር ተያይዞ የበልግ ዝናብ ተጠቃሚ የሆኑት የሀገርቱ አካባቢዎች 

ከቀላል እስከ ከባድ መጠን ያለው ዝናብ ነበራቸው፡፡ ይህም ሁኔታ በተለያዩ እድገት ደረጃ ላይ 

ለሚገኙት ለበልግ ሰብሎች የውሃ ፍላጎት መሟላት አዎንታዊ ተፅዕኖ ነበረው፡፡  በተጨማሪም 

አንዳንድ የደቡብና ደቡብ ምስራቅ የሀገሪቱ አካባቢዎች በ24 ሰዓት የተመዘገበው ከባድ ዝናብ 

በእንሰሳት ጤና፣ በአፈር ጥበቃ ሥራ እንዲሁም ቀደም ብለው በተዘሩትና በተለያየ የእድገት 

ደረጃ ላይ ለሚገኙት ስብይ አሉታዊ ተፅዕኖ ነበረው፡፡ በሌላ በኩል ባለፉት አሰር ቀናት 

ያገኘው ዝናብ በቆላማ አካባቢዎች ለሚኖሩት አርብቶ አደርና ከፊል አርብቶ አደሩ 

አካባቢዎች ለግጦሽ ሳርና ለመጠጥ ውሃ አቅርቦት መሟላት በጎ ጎን የነበረው ሲሆን፤ 

በተጨማሪም መኸር አብቃይ ለሆኑት የሀገሪቱ አካባቢዎች ለማሳ ዝግጅት ሥራ እንቅስቃሴ 

አዎንታዊ ጠቀሜታ ነበረው (ካርታ 4)፡፡ 

 

ካርታ 4   እ.ኤ.አ ከኤፕሪል 11 እስከ 20/2018 ድረስ የነበረው የእርጥበት ሁኔታ 

እ.ኤ.አ ከኤፕሪል 11-20/2018 የነበረው የአየር ሁኔታ 

 በውሃው ዘርፍ እንቅስቃሴ ላይ ያሳደረው ተፅዕኖ 
 

እ.ኤ.አ ከ11-20 ኤፕሪል 2018 የነበረው የአየር ሁኔታ በውሃው ዘርፍ እንቅስቃሴ ላይ 

የነበረው ገፅታ አብዛኛው ዋቢሸበሌ፣ ገናሌዳዋ፣ በላይኛውና በታችኛው ስምጥሸለቆ፣ 

በመካከለኛውና በታችኛው ኦሞጊቤ፣ ምስራቅና በታችኛው ባሮአኮቦ እንዲሁም በላይኛው 

መረብ አዋሳኝ ከፍተኛ ቦታዎች ላይ የተሻለ የእርጥበት ሁኔታ የተስተዋለባቸው ናቸው$ በሌላ 

በኩል አብዛኛው አፋር ደናክል፣ የታችኛው ገናሌ ዳዋ፣ የዋቢሸበሌ ምስራቅና የምዕራብ ኪስ 

ቦታዎች፣ የአባይ ጥቂት ኪስ ቦታዎችና ኦሞጊቤ ምስራቃዊ ክፍል ተፋሰሶች እርጥበታማና 

ከፊል እርጥበታማ ሁኔታ እንደነበራቸው ተስተውሏል$  የተቀሩት ተፋሰሶች  ደረቅና ከፊል 

ደረቅ የአየር  ሁኔታ ተስተውሎባቸዋል (ካርታ 5)። 

 

ካርታ 5.    እ.ኤ.አ ከኤፕሪል 11 እስከ 20/2018 ድረስ በተፋሰሶች ላይ 

የነበረው የእርጥበት መጠን 

እ.ኤ.አ ከኤፕሪል 21-30/2018 የሚኖረው 

የአየር ሁኔታ አዝማሚያ 
 

በመደበኛ ሁኔታ የበልግ ዝናብ በአብዛኛዎቹ የሀገሪቱ በልግ አብቃይ አካባቢዎች ላይ 

እስከ አፕሪል የመጨረሻዎቹ አሥር ቀናት ቀጣይነት የሚኖረው ሲሆን! በተጨማሪም 

ከአመቺ የሚቲዎሮሎጂ ክስተቶች መጠናከር ጋር ተያይዞ ወቅታዊው ዝናብ ቀስ በቀስ ወደ 

ምዕራብ አጋማሽ የሀገሪቱ ክፍሎች ላይ እየተስፋፋ የሚሄድበት ጊዜ ነው$ 

 

        በሚቀጥሉት አሥር ቀናት ዝናብ ሰጭ የሚቲዎሮሎጂ ገጽታዎች ከሞላ ጎደል 

ተጠናክረው እንደሚቀጥሉና በተለይም የምድር ወገብን አgርጦ ወደ ሀገራችን እንደሚገባ 

ከሚጠበቀው እርጥበት አዘል አየር ጋር ተያይዞ የተሻለ የደመናና የዝናብ ሥርጭት 

በደቡባዊው አጋማሽ እና በምዕራባዊው የሀገሪቱ ክፍሎች ላይ እንደሚቀጥል የትንበያ 

መረጃዎች ይጠቁማሉ$ በመጠን ረገድም በአብዛኛው ከቀላል እስከ መካከለኛ መጠን ያለው 

ዝናብ እንደሚኖርና በአንዳንድ ሥፍራዎችም ላይ ከባድ ዝናብ ሊያጋጥም እንደሚችል 

ይጠበቃል$ 

  

        በዚህም መሰረት ከኦሮሚያ ክልል ምሥራቅ እና ምእራብ ወለጋ" ጅማ" ኢሉአባቦራ 

ምዕራብና ሰሜን ሸዋ" አዲስ አበባ! ምዕራብና ምሥራቅ ሐረርጌ! አርሲና ቦሌ" የቦረናና ጉጂ 

ዞኖች! ሁሉም የጋምቤላ ዞኖች! ከአማራ ክልል ሰሜንና ደቡብ ወሎ" ዋግ ህምራ"ሰሜን ሸዋ 

እንዲሁም ምዕራብና ምሥራቅ ጎጃም" የባህር ዳር ዙሪያ"ጥቂት የሰሜንና የደቡብ ጎንደር 

ዞኖች! ከቤንሻንጉል ጉሙዝ ክልል የአሶሳና የካማሺ ዞኖች!አብዛኛው የአፋር ዞን 3 እና 5! 

ከትግራይ ክልል የምሥራቅና የደቡብ ትግራይ ዞኖች እንዲሁም ጥቂት የመካካለኛው ትግራይ 

ዞን! ከደቡብ ብሄር ብሄረሰቦችና ህዝቦች ክልል ደግሞ የሀድያና የጉራጌ ዞኖች"የከፋና የቤንች 

ማጂ "ወላይታ" ሲዳማ"ደቡብ ኦሞ እና የሰገን ህዝቦች! አብዛኛው የሶማሌ ሰሜንና ደቡባዊ 

ዞኖች በተጨማሪም የሀረሪና የድሬዳዋ አካባቢዎች በአብዛኛው ከመደበኛው ጋር የተቀራረበና 

በአንዳንድ ሥፍራዎች ደግሞ ከመደበኛ በላይ መጠን ያለው ዝናብ እንደሚኖራቸው 

ይጠበቃል።በተጨማሪም ከዝናብ ሰጭ የሚቲዎሮሎጂ ገጽታዎች መጠናከር ጋር ተያይዞ 

በጥቂት ቦታዎች በተለይም በደቡብ"በደቡብ ምሥራቅ እና በምሥራቅ ኢትዮáያ ላይ አልፎ 

አልፎ ከሚፈጠሩ ጠንካራ የደመና ክምችቶች ከባድ ዝናብ ሊመዘገብ ይችላል። የተቀሩት 

የሀገሪቱ አካባቢዎች በአመዛኙ ደረቅ ሆነው ይሰነብታሉ። 

እ.ኤ.አ ከኤፕሪል 21-30/2018 የሚኖረው የአየር ሁኔታ  

በእርሻው ስራ እንቅስቃሴ ላይ ሊያሳድር የሚችለው ተፅዕኖ 
 

   በመደበኛ ሁኔታ በኤፕሪል የመጨረሻዎቹ አስር ቀናት ከወቅታዊ የእርጥበት ሁኔታ 

መጠናከር ጋር ተያይዞ በአብዛኛዎቹ የበልግ ሰብል አምራች በሆኑ አካባቢዎች የእርሻ ስራ 

እንቅስቃሴ በስፋት የሚከናወንበትና አስቀድመው የተዘሩ የበልግ ሰብሎች በተለያየ እድገት 

ደረጃ ላይ የሚደርሱበት ሲሆን፤ በተጨማሪም የረጅም ጊዜ ሰብሎችን ለመዝራት የማሳ 

ዝግጅት የሚደረግበት ብሎ ዘር የሚዘራበት ወቅት ነው፡፡ 
 

   በተሰጠው አየር ሁኔታ ትንበያ መሠረት በመጨረሻው የኤፕሪል አስር ቀናት የእርጥበት 

ሁኔታው በደቡባዊ አጋማሽና በምዕራብ የሀገሪቱ ክፍሎች ላይ ከሞላ ጎደል ተጠናክሮ 

እንደሚቀጥል የሚጠበቅ ሲሆን፤ አብዛኛዎቹ የበልግ ሰብል አብቃይ አካባቢዎችም ከቀላል 

እስከ መካከለኛ መጠን ያለው ዝናብ ሊያገኙ እንደሚችሉ በትንበያው ተጠቁሟል፡፡ 

በተጨማሪም በአንዳንድ የደቡብ፣ የደቡብ ምስራቅና፣ የምስራቅ የሀገሪቱ አካባቢዎች ላይ 

ከባድ ዝናብ ሊኖራቸው እንደሚችል ይጠበቃል፡፡ 
 

   በመሆኑም የሚጠበቀው የተለያየ መጠን ያለው ዝናብ አስቀድመው ተዘርተው በተለያየ 

እድገት ደረጃ ላይ ለሚገኙ የበልግ ሰብሎችና በየአካባቢዎቹ ለሚበቅሉ ለቋሚ ተክሎች 

እንዲሁም ለተለያዩ የጓሮ አትክልቶች የውሀ ፍላጎት መሟላት አዎንታዊ ሚና እንደሚኖረው 

ይገመታል፡፡ በአርብቶ አደሮችና በከፊል አርብቶ አደር አካባቢዎችም የአረንጓዴ እፅዋት 

ልምላሜንና የመጠጥ ውሀ አቅርቦትን ከማሻሻል ጎን ለጎን የተፈጥሮና ሰው ሰራሽ የውሀ 

ጉድጓዶችን ከማጎልበት አንፃር ከፍተኛ አስተዋፅኦ ያበረክታል ተብሎ ይታመናል፡፡ በሌላ 

መልኩ በትንበያው ላይ በተጠቀሱት አንዳንድ አካባቢዎቸ ላይ ከባድ ዝናብ ሊኖር 

እንደሚችል የተመለከተ ሲሆን፤ ከዚሁ ጋር ተያይዞ ጎርፍ ሊፈጠር ስለሚችል አርሶ አደሮች 

ጎርፎችን መደበኛ መፋሰሻቸውን ተከትለው እንዲፈሱ የማድረግ ተግባራትን እንዲያከናውኑ 

ይመከራሉ፡፡ በተጨማሪም ከከፍተኛ ቦታዎች ላይ የሚፈጠረው የጎርፍ ውሀ በረባዳማ 

አካባቢዎች ጉዳት እንዳያደርስ የውሀ ፍሰት ፍጥነትን የሚያዳክሙ ተግባራትን አስቀድሞ 

ለማከናወን ዝግጅት ማድረግ ያስፈልጋል፡፡ በተለይም አንዳንድ የደቡብና የኦሮሚያ 

አካባቢዎች አስቀድሞ እያገኙ ካሉት ተከታታይ ዝናብ ጋር ተዳምሮ የሚጠበቀው ተጨማሪ 

ዝናብ የአፈር ውስጥ እርጥበት መብዛትን ሊያስከትልና በማሳዎች ላይ ውሀ እንዲተኛ 

ሊያደርግ ስለሚችል እንደነዚህ ዓይነት አካባቢዎች ውሀን ከማሳ ለማንጠፍጠፍ የሚያስችሉ 

ዝግጅቶችን እንዲያከናውኑ ይመከራሉ፡፡ በሌላ እንፃር በተለይም ውሀ አጠር የሆኑ አካባቢዎች 

የሚገኘውን የጎርፍ ውሀ ወደ ሰብል ማሳዎችም ሆነ ወደተዘጋጁ ውሀ ማጠራቀሚያዎች 

እንዲገቡ ለማድረግ የሚያስችሉ ተግባራትን በማከናወን በመካከል ለሚፈጠሩ ደረቅ ሰሞናት 

ጥቅም ላይ እንዲውሉ ለማስቻል ዝግጅት ማድረግ አስፈላጊ ይሆናል፡፡       

 

እ.ኤ.አ ከኤፕሪል 21-30/2018 የሚኖረው የአየር ሁኔታ 

አዝማሚያ በውሃው ዘርፍ ላይ ሊያሳድር የሚችለው ተፅዕኖ  
 

በሚቀጥሉት አስር ቀናት ማለትም እ.ኤ.አ ከአፕሪል 21-30/2018 የዝናብ ሰጭ 

የሚቲዎሮሎጂ ክስተቶች መጠናከር ጋር ተያይዞ በደቡባዊው አጋማሽና በምዕራባዊው የሀገሪቱ 

ክፍሎች ላይ ከቀላል አስከ መካከለኛ መጠን ያለው ዝናብ  ሊኖር እንደሚችል የትንበያ 

መረጃዎች ያመለክታሉ፡፡  በመሆኑም በሚቀጥሉት አስር ቀናት  በወሃው ዘርፍ ላይ የሚኖረው 

ተፅዕኖ ስንመለከት አብዛኛው የአባይ፣ የመካከለኛውና የታችኛው ሪፍት ቫሊ፣ የኦሞ ጊቤ፣ 

የባሮ አኮቦ፣ የገናለዳዋ፣ የላኛውና የመካከለኛው አዋሽ፣ እንዲሁም የታችኛው ዋቢሸበሌ 

ተፋሰሶች ከከፊል እርጥበታማ እስከ እርጥበታማ የሆነ የእርጥበት መጠን ሊኖራቸው 

እንደሚችልና የተቀሩት የሀገሪቱ ተፋሰሶች ከደረቅ አስከ ከፊል እርጥታማ ሁኔታ ላይ ሊሆኑ 

እንደሚችሉ የትንበያ መረጃዎች ያመለክታለ፡፡ ስለሆነም እርጥበታማ አካባቢዎች ላይ 

የሚገኙ ነዋሪዎች መጠነኛ ጎርፍ ሊከሰት ስለሚችል ቅድመ ጥንቃቄ እንዲያደርጉና 

የተገኘውንም ውሃ በአግባቡ እንዲጠቀሙ እናሳስባለን፡፡ 


